
1. Definizion di corpus etichetat

Te linguistiche computazional, val a di te linguistiche che si poie sul s di imprescj
informatics, si dopre la espression corpus etichetdat, o plui dispés ancje dome corpus, par di une
racuelte di tescj li che cierts elements interessants a vegnin leats a etichetis, o notis, che a
permetin di identifica e dopo di cjata in maniere sistematiche informazions linguistichis (o ben
metalinguistichis)’.

I corpus a puedin jessi formats di tescj di une lenghe sole o di plui lenghis; a puedin jessi di
lenghe scrite o di lenghe fevelade; daltr dal interés dai linguiscj che a produsin il corpus e des
finalitats che al a, la etichetadure e pues centrasi su informazions di un cualsisei nivel di studi:
fonetiche, fonologjie, morfosintassi, semantiche e v.i.

La utilitat dai corpus (o corpora) e a rivoluzionat la linguistiche contemporanie, in particolar
tai ultins trente agns, lant a par cu la cressite imburide des gnovis tecnologjiis: di fat chestis
racueltis di tescj a permetin une ricercje precise e une vore svelte di fenomens linguistics
testemoneats intune espression spontanie e a puedin jessi doprats ancje par aplicazions pratichis,
par esempli par fa o miora dizionaris, coretors ortografics, tradutérs automatics, sintetizadors
vocalics e programs di ricognossiment di tescj scrits, di vos e une vore di altris.

In dutis lis lenghis dal mont la formazion di un o di plui corpus etichetats e fas passa un
idiome a une fase di tratament tecnologjic che e vier¢c gnovis prospetivis e che, soredut tal cas di
lenghis menacadis, e da plui risorsis par ribaltd i fenomens di sostituzion linguistiche che a
podaressin puartéalis a spari. In cheste maniere la elaborazion di corpus e cjape une impuartance

strategjiche te planificazion linguistiche’.

2. Prins esperiments
Tal 2002 al jere publicat un prin studi di frecuencis lessicals de lenghe furlane: tal presentalu
i autors, Alessandra Burelli e Marino Miculan, de Universitat dal Fridal, a sclarivin che al derivave
de elaborazion pe base di dats dal coretor ortografic’ de Societat Sientifiche e Tecnologjiche
Furlane. Chest strument al otignive la s6 base di dats datr dal sisteme statistic, val a di dant

dongje une cuantitat di tescj e selezionant pal coretor chés plui frecuentis. La racuelte di tescj e je

' Par une definizion plui complete dal concet di corpus e par une esplicazion plui detaiade des carateristichis
e de utilitat dai corpus cfr. Petkevi¢ 2002.

2 Te politiche linguistiche si fevele di “corpus” o di “planificazion dal corpus” di une lenghe intun sens diferent
rispiet ae linguistiche computazional, che nol va sconfond(t e che al € complementar ae “planificazion dal
status”: pe planificazion linguistiche il corpus al € il complés di pussibilitats espressivis di une lenghe, duncje
in chest cjamp a jentrin i intervents tant che fissazion di une grafie, di une variante di riferiment, il slargjament
dal lessic, il slargjament e il consolidament di regjistris e v.i.. Il status invezit al & in sostance la considerazion
che laint e a de lenghe. La elaborazion di un “corpus etichetat” e jentre tal cjamp de planificazion da corpus,
stant che e permet ricercjis e aplicazions che a rinfuarcin lis pussibilitats espressivis, ma ancje in chel de
planificazion dal status, pa vie che leant la lenghe aes gnovis tecnologjiis i da une imagjin plui moderne.

% Intal stes timp, anzit za publicat tal 2001, al jere stét elaborat il Coretér Ortografic Furlan de Cooperative di
Informazion Furlane: ducj i doi i prodots a an cjapéat la sigle di COF, stant che in chest scrit si fasara
riferiment a ducj i doi al & ben tignT presint che a son doi programs dats dongje cun sistemis diviers.



stade doprade dai autors ancje par fa cheste rassegne, che cun onestat a definissin dome come
une prime prove, su lis peraulis plui dopradis te lenghe furlane scrite. Tal articul (Burelli, Miculan
2002) publicat tal “Gjornal Furlan des Siencis” la liste di tescj furlans che a an doprat e ven
definide ancje “corpus”, ma chest tiermin al & di intindi in sens larc, stant che sui tescj nol jere
stat fat nissun tratament. In ogni cas chest studi al a di une bande il merit di fa intraviodi une
aplicazion pussibile cul tratament informatic de lenghe natural, di ché altre al rive al limit, che si
evidenzie bessoél, dal fat di dopra racueltis di tescj no etichetats.

Un esperiment di etichetadure al vignive fat, impen, in prevision di une pussibile elaborazion
di un Vocabolari dal Furlan Antic, par iniziative dal professor Giovanni Frau, de Universitat dal
Frial: une prime prove si faseve tal 2001, etichetant il test dai Rodui dai Cjaliars di Udin (agns
1401-1407) cul program GATTO, elaborat di Domenico Iorio-Filli e doprat pal Corpus OVI (Opera
del Vocabolario Italiano) dal talian antic. Tal 2005 si zontavin altris 20 tescj, pal plui regjistris,
letaris, esercizis di version, ma ancje cualchi test leterari (Biello Dumnlo, Piru¢ myo dog¢ inculurit...).
Si etichetavin cussi tescj par un total di 66.516 ocorencis, che si podevin assegna a 1.834 lemis,
articolats in 3.509 formis. Il numar bas di lemis e formis di chest corpus al derivave soredut de
nature dai tescj plui luncs, che a jerin di caratar contabil; pal stes motif, tra chei altris lemis, si
regjistravin 409 antroponims e 105 toponims.

Daur des carateristichis dal program GATTO, coerent cul obietif di dopra il corpus par un
vocabolari dal furlan antic, la etichetadure e zontave a ogni forme dome la informazion dal leme di
partignince e la s6 categorie gramatical, intindint cun chest la indicazion di ce part dal discors
che si tratas; no jere dade impen nissune definizion morfosintatiche, che no je previodude di
GATTO. Classificant cheste etichetadure datr des racomandazions dal progjet EAGLES* si pues di
che e jere di nivel LO, val a di chel plui elementar e obligatori.

Dopo chescj esperiments, il progjet di un corpus pal furlan antic, cul non di Dizionario Storico
Friulano, al & passat sot dal coordenament di Federico Vicario, cressint une vore in cuantitat: a
risultin 89 documents, di divierse lungjece, par un total sul ordin des 600.000 peraulis, li che a
son atestadis 14.044 formis, di chestis 4.918 antroponims e 1.424 toponims, e i risultats si
puedin viodi vué publicats te pagjine web www.dizionariofriulano.it

Chest sit al permet ricercjis une vore impuartantis pal studi dal furlan antic, cuntune
consultazion par lessic, par document e par bibliografie. In particolar al permet ancje di viodi e di
scjaria ducj i documents in format PDF, pandint material che se di no al sarés une vore plui dificil
di consulta.

Un limit di chest strument al & tal sisteme di etichetadure, che nol dopre plui il program
GATTO e che nol lee plui in maniere automatiche lis formis ai lemis, duncje al ridas une vore la
utilitat propit tal cjamp che al vares di jessi la s6 aplicazion primarie, la lessicografie e la redazion
di dizionaris: di fat chei che tal interface de pagjine web a vegnin definits tant che “lemma” in
realtat a son formis e cussi peraulis tant che spendei o spendé, che a son formis dal leme spindi,
a vegnin consideradis ognidune tant che leme autonom. Par corezi cheste carateristiche, che di fat
e inderede ricercjis sistematichis, e ven furnide in ogni cas une liste di leams a altris formis dal
stes leme. Te compilazion de liste pero si evidenzie il fat che no je automatiche, ma manual e cussi
e je cualchi incompletece: par esempli tra dos variantis grafichis tant che espendey e spendegi la

prime e ven leade a altris 18 formis, la seconde dome a 13. L’Gs di risorsis informatichis tant che

4 Sigle che e val par “Expert Advisory Group on Language Engineering Standards”, si trate di un progjet de
Comission Europeane par riva a nivei di riferiment comuns par risorsis di linguistiche computazional di largje
scjale, di mat che si puedin condividi e ricicla dats e programs.


http://www.dizionariofriulano.it/

GATTO o altris programs al permetarés di sistematiza chest corpus e di fa cressi une vore la s6

utilitat®.

3. Un etichetador semiautomatic: dal COF a Jude e di Jude al etichetador

Se pal studi de lenghe antighe une etichetadure come ché previodude di GATTO e pues bast3,
e ancje ché no sistematiche dal Dizionario Storico Friulano e a in ogni cas une grande utilitat, pal
studi de lenghe moderne e contemporanie, pes aplicazions tal studi statistic, sintatic, leterari, te
corezion ortografiche, te traduzion automatiche, te lessicografie, e v.i. e covente une etichetadure
morfosintatiche plui complete®.

Tai ultins agns, profitant de competence che si & disvilupade in altris progjets e di material
linguistic computazional prontat par altris imprescj, chest lavor nol € plui impussibil o une vore
dificil, ma al pues deventa sistematic e avonde svelt.

Une sielte fondamental e je stade fate dal 2001, cuant che par fa il Coretér Ortografic Furlan
di Informazion Furlane, invezit di dopra il sisteme statistic, si a viit miér di dopra chel morfologjic:
invezit di parti di tescj scrits par vé lis formis plui dopradis (come tal coretdér de Societat
Sientifiche e Tecnologjiche Furlane), si € partits di une liste di lemis, che a son stats leats cun
regulis ognidun al so paradigme, ven a stai a une liste di terminazions par produsi dutis lis
formis.

Cussi par esempli il leme cjase contrassegnat cu la etichete “sf” al rispuindeve aes istruzions
di gjava la desinence —e par vé il teme e di zonta -e, -is, -ute, -utis,-uce,-ucis, -ine, -inis, -one, -onis, -
ate, -atis, -ace, -acis... formant cjase, cjasis, cjasute, cjasutis e v.i.

Cun chest material al sarés za stat pussibil fa un program che, suntun test in grafie uficial e
in lenghe standard, al fos plui svelt di GATTO e che invezit di domanda volte par volte di segna il
leme di apartignince al varés podut da ae persone une sielte tra i lemis pussibii: in dut cas ta chei
agns la produzion di un program dal gjenar no jere une prioritat e i fonts a disposizion a
permetevin a pene la sperimentazion inviade dal professor Frau, che par altri, centrantsi su tescj
antics, e veve reson di dopra GATTO, pensat propit par tratd tescj cuntune alte variabilitat
ortografiche e dialetal.

Une aplicazion dal gjenar e veve invezit di nassi te suaze dai lavors pal Grant Dizionari Bilengal
Talian-Furlan, par une iniziative no contemplade tai plans (e nancje metude a belang). Péc prime
che si sierassin i lavors pe edizion dal dizionari di base (la version dal 2005 cun plui o mancul
6.500 lemis), si a pensat che al sarés stat pussibil zonta i cuadris flessionai pe lenghe furlane:
cheste funzion e varés permetat al utent dal dizionari di viodi la flession di ogni leme e e jere,
ancje se in forme divierse, pal talian tal program informatic dal Grande Dizionario dell’'Uso (GDU)
di Tullio De Mauro.

Prin di dut, cul material dal coretor ortografic di Informazion Furlane, si a vt di realiza un
ricognossidor di formis che lis leas al leme di la che a podevin deriva; po dopo cu lis desinencis
des formis principals si a format tabelis ordenadis che a vegnin visualizadis dal utent. Cussi

clicant suntune peraule furlane cualsisei dal GDBTF il program al propon il leme o i lemis

® In ogni cas al & di calcola che un corpus di documents antics, tant che chel dal Dizionario Storico Friulano
al fronte problemis complés: di fat plui che di documents par furlan antic, si scuen fevela di documents antics
scrits in Fridl, dula che il furlan si messede cun altris codigs linguistics, tant che il latin e il toscovenit. Une
etichetadure in chestis situazions e devente pardabon complesse, stant che e scuen segnaléa se une forme e
parten a une lenghe o a une altre, ma une vore dispés fa cheste distinzion al & dificil o impussibil.

® In chest cas, tal progjet EAGLES, si fevele di nivel di etichetadure L1.



pussibii di riferiment. Par esempli clicant su puartis al proponara di visualiza il paradigme di

puarte, puarti, puartd o puartdasi.

ant dizionari bilengdl talian an Ll

2L | || o] RIL] o

Manasram his
1a s.f. [FO] (viertidure infun mir par jentré e jessijTies s e

intero per la porta della camera, si deve smontarl
puarte de cjamare, si scuen dismontalu; porta ¢ty  cciezione il leme porta
Aquileia, Puarfe Aquilee; murare una porta, strop:
alla porta, si & presentét su la puarte; abitavano pf
puarte cun puarte

1b s f [FO] (sierament di ché viertidure) puarte: g
puarte; la porta & socchiusa, la puarte e je sierad
bussare alla porta, fucd fe puarfe o ancje bati fe g
pocé te puarte; scardinare la porta, tira ju la puarf]
puarte di cocolar, porta a due ante, puarfe cun dd
voladis | (de mobilie, partele) portele, puarte: la p
dal arméar o ancje la portele dal armér (di veturis)
dell'automabile, portele da la machine

1e s.f. [CO] (intun aeropuart, puarte di imbarc) je
2 sf [COJfig. (ce che al covente par metisi in co in faccia

sono la porta dell'anima, / siums a sci i i uarte jta aperta
puarte: trovare le porte aperte, cjaia n i au oK Cancel B e rientrare dall;
cfata la puarte sierade _ Q
3 sf [TS] sport (teldr cu la rét, 1 che si & di buta IFGaron o T disc par marca m

pont) puarte: tirare in porta, fird in puarfe | (par di palets che i schiaddrs a an

di passa tal mieg tal slalom) puarte: saltare una porta, salfd une puarte

4 sf. [TS] stor. (intai comuns de Ete di Mieg, borc dongje di une des jentradis

de citat, ancje tal pl, cu la iniz. maiusc.) Puarte, Puartis

5 sf. [TS] gjeol. (vi. bocca) <

Talian Eeraule:upor‘[a

in faccia

puartasi (v.)

|

‘ |Monoremalichis.|‘ Forme continue | Numar nisultats: 16

Une volte sielt il leme che al interesse si pues viodi il paradigme principal, duncje tal cas di
puarte:

T Schede leme furlan - Funzion sperimental - Serling soc. coop.

Leme puarte
Silabazion puar-te
Trascrizion fonetiche

Categorie gramatical sf
Etimologjie

Categorie di variante 0
Variantis relativis al leme

Altris informazions

Cuadri flessional | singolar

plural

ferminin puarte

puartis




O ben tal cas di puarta:

D Schede leme furlan - Funzion sperimental - Serling soc. coop.

Leme puartd
Silabazion puar-ta
Trascrizion fonetiche

Categorie gramatical v
Etimaolegjie

Categorie di variante 0

Wariantis relativis al leme

Altris informazions

INDICATIF

Presint Imperfet Passat Futdr semplic
joo puarti puartavi puartai puartarai
tu tu puartis puartavis puartaris puartards
luialfjge |puare puartave puarta puartara
né/noaltris o |puartin puartavin puartarin puartarin
voaltris™\d o (puartais puartavis puartaris puartarés
ldr a puartin puartavin puartarin puartaran
CONIUNTIF

Presint (I forme) Presint (Il forme) Imperfet
joo puarti puartedi puartas
tu tu puartis puartedis puartassis
luialfjgée |puarti puartedi puartas
na/noaltris o |puartin puartedin puartassin
voaltris™\8 o puartais puartedis puartassis
lér a puartin puartedin puartassin
CONDIZIONAL IMPERATIF

Presint
joo puartarés
tu tu puartaressis tu puarte
luialfjg e |puartarés
nd/noaltris @ (puartaressin nd/noaltris  |puartin
voaltris®\8 o (puartaressis voaltris/\'é  |puartait
lér a puartaressin
PARTICIPI PASSAT GJERUNDI

Singolar Plural
Masculin puartat puartats puartant
Feminin puartade puartadis

I derivats e lis formis verbals cun pronons enclitics par resons di spazi no jentravin tes tabelis,
ma il fat di fronta chest lavor in ogni cas al a ispirat un mudament di plante far de base di dats,
elaborade aromai de cooperative Serling (che in di di vué e a i dirits su di ché): dutis lis
terminazion, no dome chés des formis di visualiza tal GDBTF, a son stadis ordenadis in tabelis
sistematichis a tré nivei (flession des formis principals, flession derivade, flession derivade de
derivade), dadr di un sisteme di etichetadure che al permet une mapadure rigorose e che pal plui
al € compatibil cui sistemis di etichetadure standard a nivel internazional, tant che cun
adataments une vore picui al podares jessi doprat rispuindint ad implen aes racomandazions di
EAGLES.

Une des primis aplicazions che e a cjatat cheste base di dats e je stade la realizazion di un

tradutdér automatic dal talian al furlan. Une base di dats paralele e je stade creade ancje par ce



che al tocje la lenghe taliane e metint in relazion lis dos basis intun sisteme di cubiis di leme
talian-leme furlan al é stat elaborat il tradutér automatic a trasferiment superficial Jude3”.

In Jude3, come in cualsisei tradutor automatic a trasferiment, un dai modui plui impuartants
pal bon funzionament al & chel di disambiguazion: val a di che une part dal program e cir di
distingui in maniere automatiche a ce leme assegna une peraule de lenghe di origjin (in chest cas
il talian). Di fat porta al pues vigni di porta, portare, portarsi e porgere e al pues vé diviers valors
morfosintatics. Chest modul al funzione cuntun algoritmi che al cjale prime o dopo de peraule
ambigue e datr dal contest al prove a induvina la pussibilitat juste: se lis regulis a disposizion dal
program a son buinis il ricognossiment al & coret intune percentual che e pues riva tor dal 95%.

Cemut che si diseve, la esperience fate in chescj progjets e part dal material linguistic
computazional a son stadis impleadis te prospetive di forma un corpus etichetat del lenghe
furlane.

Par fa un tant si a cjapat la base di dats furlane dal tradutér Jude3 (liste di lemis furlans
etichetats e cuadris flessionai complets) e si a realizdt un program di ricognossiment
semiautomatic (che in pratiche al funzionave, ancje se cuntun material plui grés, za tal GDBTF) e
di etichetadure: cun chest program, che al ricognos lis formis proponint, in cas di ambiguitat, lis
soluzions pussibilis a nivel lessical e morfosintatic, al & stat etichetat un corpus di prove di un
100.000 peraulis.

4. La etichetadure di un corpus di prove

Tal moment di invia la etichetadure di un corpus la prime robe di fa e je di defini la s6 finalitat
e di sielzi i tescj te maniere che le puedi sodisfa te maniere miodr.

Tal cas dal furlan si a pensat che lis primis bisugnis a jerin chés di fa un strument che al
judas in particolar oparis di lessicografie, terminologjie, ricercjis su la sintassi; cun di plui si
podeve previodi un interés ancje par ricercjis comparadis di plui varietats furlanis (di timps
diferents e di ltcs diferents) e la analisi leterarie.

Za tal 2009 la Serling e veve puartat al president de Agjenzie Regjonal pe Lenghe Furlane,
Lorenzo Zanon, une letare di propueste par la indevant cuntun progjet dal gjenar, ma cheste
struture e jere impegnade in altris iniziativis e soredut intune riforme interne, duncje no veve
podut da une rispueste a chest stimul. Di consecuence il disvilup dal progjet al & lat indevant par
iniziative privade.

Par meti in vore lis primis fasis dal progjet si a destinat di riva a eticheta un corpus di prove di
100.000 peraulis: cheste cuantitat e je il limit che si met pal solit tra un corpus picul e un medi,
ma al pues jessi suficient pal “alenament” dal etichetaddr, val a di che se si etichetin in maniere
corete tescj par cheste cuantitat di peraulis, analizant lis ocorencis e i 16r contescj te frase, dopo
l’algoritmi al & bon di disambigua in maniere automatiche cuntune precision che in gjeneral e je
plui alte dal 90%: cheste percentual e pues cambia dadr dal test che al ven frontat, ma ancje datar
dal algoritmi® che al ven doprat, che tal nestri cas al & chel di Brill, e dal sisteme di etichetadure

che si siel¢: cemut che si a dite in chest cas la complessitat e je avonde alte, in pratiche dal nivel

" Pes fasis di elaborazion dal tradutdor Jude e pes sbs carateristichis plui in detai cfr. Carrozzo, Feregot,
Mistrut 2010.



L1 dal progjet EAGLES, e cussi e je avonde alte ancje la dificoltat di disambigua in maniere
automatiche.

Par jessi siglrs di vé un bon risultat, si veve di da dongje tescj che a vessin ché cualitat che si
clame “rapresentativitat” ven a stai jessi esemplis di plui stii, di plui regjistris e di plui argoments.
Par cheste prime fase a son stats cjapats dome tescj scrits in lenghe furlane standard, de seconde
metat dal secul XX al di di vué. La sielte linguistiche e grafiche e je determinade, in plui che de
volontat di rispieta lis normis uficidls, de impussibilitat tecniche di fA un etichetadér che al
funzioni daurman cun dutis lis varietats furlanis: invezit fasint un etichetadér pal furlan di
riferiment e in grafie uficial, dopo si podarés dopra chestis regulis tant che scjalin intermedi, par
falu funziona ancje cu lis varietats.

Tal cas di tescj che a fossin un esempli interessant ma che no fossin in grafie uficial si a fat
une conversion ortografiche. In ogni cas ducj i tescj a son stats uniformats a nivel ortografic.

Pe sielte dai gjenars e dai autérs, cirint juste apont une buine rapresentativitat de lenghe

scrite, si € rivats ae composizion mostrade di chescj schemis.

8 | disambiguadors dai tradutbrs automatics, che a sopuartin in gjenar un margjin di eror plui alt, par vie che
cualchi volte I'erér te traduzion no si viot o par vie che al pues jessi coret in altris fasis dal program, a puedin
funziona ancje cuntun corpus di alenament une vore plui pigul, tor des 30.000 peraulis; tal progjet CORIS il
corpus di alenament al & stat di 84.000 peraulis e al & stat provat cun plui algoritmis, a regulis e stocastics,
rilevant margjins di erér te individuazion des parts dal discors di tescj talians tra il 4,81% e il 12,5%, (6,95%
pal algoritmi di Brill, cfr. Tamburini 2000, 2009); altris corpus di alenament a puedin jessi une vore plui grancj,
ancje di 1.000.000 di peraulis.



Composizion dal corpus di prove
de lenghe furlane scrite
cun sudivision par gjenars

Composizion dal Corpus di prove
de lenghe furlane scrite
cun sudivision par autors

Par mantigni la rapresentativitat tun corpus no tant grant si a vt di cjapa tescj avonde picui:
in dut 144, duncje cuntune lungjece medie di p6c plui di 700 peraulis. La lungjece massime e je
une vore plui alte, 16.332 peraulis, tal cas de opare teatral Int di masnade, e e sbelance ’ecuilibri
par autors, dant un grant riléf a Alviero Negro, ma chest difiet al ven compensat dal fat di vé ancje
un test teatral, che al documente formis di dialic diret che se di no a son raris in altris gjenars di
produzion scrite.

I autors a son uns trente, ma si a di nota che in cierts cas, tant che i tescj di sintesi dai articui
de Societat Sientifiche e Tecnologjiche Furlane, i articul di Il Diari e lis gnovis di Radio Onde
Furlane, nol é pussibil cjatd un autor, alore i tescj a son stats assegnats ae testade responsabile.

Al é di tigni cont che chestis sudivisions a an un ecuilibri avonde diferent di chel racomandat
tai progjets di nivel internazional, tant che LE-PAROLE, che a dan une vore di plui di spazi ae
lenghe di comunicazion e mancul a ché leterarie’. Cheste carateristiche e diven di une riflession,
che in efiets no si fonde su dats sientifics, stant che no son a disposizion, su la cundizion
sociolinguistiche dal furlan: la cuantitat dai scrits gjornalistics par furlan no je disvilupade tant
che in altris lenghis e salacor no a nancje il stes pés tal complés de produzion scrite e de fruizion
dai letors, duncje dant plui pés a chest setor, dula che i autors in fin dai fats a son avonde poécs,
si varés limitat la rapresentativitat dal corpus invezit di fale cressi. Cun di plui la grande part des
notiziis di croniche no vegnin di une formulazion spontanie, ma a son traduzion di tescj di

° | margjins in chest cas si riferissin ae origjin dai tescj: libris 16-22%; informatifs 58-72%; rivistis 4-10%;
variis 8-12%. Cfr. R. Marinelli e altris, 2003.



partence par talian. In ogni cas, se si volara, si podara corezi ’ecuilibri par ordin che la cuantitat
di tescj etichetats e cressara.

In plui che par forma un imprest di alenament pal algoritmi di disambiguazion, cheste prime
prove di etichetadure e a zovat par individua i ponts critics te assegnazion de categorie gramatical,
par zonta cas no previodits o par ordena cun altris criteris cualchi detai dai cuadris flessionai e
ancje par zonta lemis ae base di dats di COF e Jude.

In particolar a meretin une riflession i ponts critics te assegnazion de categorie gramatical: di
fat il tratament automatic dal lengac¢ al domande regulis claris e rigorosis, ma la lenghe invezit e je
alc di vif e variabil, che in fin dai fats e scjampe de volontat dai gramatics e de necessitat dai
struments informatics di inscjaipulale in categoriis fissis.

Cun di fat no je stade fate nissune descrizion linguistiche complete, corete e rigorose a nivel
teoric, che si rivi a dopra ancje a nivel pratic cuntun program automatic.

Un esempli clar, che si cjate une vore dispés tai corpus', e je la dificoltat di distingui tra
participi passat e adietif e no dome in maniere automatiche, ma ancje a nivel personal: se intune
frase tant che “o ai viert il barcon” si pues di dal siglr che viert al & participi passat e invezit inte
espression “tal mar viert” si pues di che viert al € adietif, intune vore di altris espressions la
assegnazion no je sigure.

Ancje altris cas a fasin capi che te etichetadure dai corpus no si pues pretindi une precision
assolude e che no si pues fevela de linguistiche tant che di une sience esate, ma tant che di une
dissipline, li che I'impuartant al & declara i criteris che si doprin e ciri di jessi coerents, permetint
al letor o al utent di orientasi, ma savint che si movisi intun cjamp li che a son margjins di
insigurece'’.

Duncje la prime etichetadure e je stade ancje une esplorazion dai cas dubis che si puedin
cjata te lenghe furlane: su la fonde di cheste si podara elabora criteris plui definits che, ancje se
cualchi volte a scugnaran jessi arbitraris, a sedin plui rigords e coerents che si pues e tal stes
timp pragmatics.

5. Il program di consultazion in linie

Par dimostra il funzionament dal corpus etichetat al & stat realizat un program di gjestion de
base di dats che al permet consultazions in linie. Stant che il progjet nol &€ ancjemo finanziat e che
la realizazion di un program di gjestion e consultazion complet e compuartarés un invistiment
privat masse alt, il program di cumo al é di considera dome un picul prototip.

Pal moment al permet di fa ricercjis jemplant une gridele ordenade datr dai cjamps di forme,
leme, categorie gramaticéal, definizion flessional. In particolar chest ultin cjamp, al € une vore util,
ma al € ancjemo une vore dificil di dopra par un utent cualsisei, stant che lis opzions pussibilis a
son lis siglis dal codi¢ doprat dal program e no je stade metude a disposizion dal utent, pal
moment, une leiende o une descrizion: se lis siglis de categorie gramatical a son mancul di vincj e
di significat intuitif, lis pussibilitats desinenzials, che a previodin ducj i cas di derivazion e di
enclisi, a son passe mil e dusinte. I cjamps di ricercje, inte version di cumo, a puedin jessi
jemplats par une secuence di tré elements.

Datr dai elements volats il program al cir tal corpus e al mostre al utent la frase dula che si
cjatin, segnalant autor, titul dal test, an di edizion, variante furlane (pal moment a son ducj de
coing). Al & ancje pussibil scjaria dut il test in format txt, ma cheste funzion, une volte che il
program al sara viert al public e vara di jessi limitade par rispieta lis normativis sui dirits di autor.
Il program in ogni cas nol &€ ancjemo di acés public, ma si pues jentra dome passant un control di
non di utent e peraule segrete.

Si zonte ca sot la imagjin di un esempli di ricercje di une costruzion sintatiche interessante pe
lenghe furlane, ven a stai “datr a” + infinit.

% Si pues lei par esempli i criteris di etichetadure dal CNR tal corpus LIP, dula che si dis “La distinzione tra
uso aggettivale e uso participiale dei participi passati & stata frequentemente problematica.” e dopo di vé
presentat une casistiche si concldt “Questi test non sono stati sufficienti pertanto a discriminare tutti i casi,
ma sono stati usati in caso di dubbio.”

" Dentri dal stes sisteme proponat di EAGLES, che al vl jessi un riferiment standard, si cjatin incoerencis
ancje profondis te aplicazion a diviersis lenghis, in cas che perd a varessin di jessi compagns: cussi i
numerai ordendi a vegnin considerats pronons (P) o determinants (D) te aplicazion dal sisteme al talian, ma
adietifs normai (A) te aplicazion al catalan, intant che tal Os lis d6s lenghis si compuartin te stesse maniere.

1. Gardiscje: scuintris denant dal CPT
autdr: Redazion Radio Onde Furlane an: 2006 varietat: coing file: gardiscje scuintris CTP.ann
o | manifestants a jerin dadr a da flr volantins cuintri dal CPT e cuant che a an cirdt di
bloca la jentrade a son stats cjariats.

2. Doi autografs di Toni Broili framiec dai manuscrits furlans di Berlin conservéts a Cracovie
autdr: Zorg Cadorin an: 2009 varietat: coing file: doi autografs broili.ann
o 0 sindadr a contatd i fradis romancs.

3. Latiere di Lansing - frament
autdr: Maria Forte an:  varietdt: coing file: Ia tiere di lansing - frament.ann
o «Q vidt che al & dadr a parti» dissé «Cuissa se, prime, mi lasse dii une sole peraule?
o Dentri, e cjata Sile, la massarie, che e jere dadr a stigd il flc.

4. L'om misterids
autdr: Antescdr an: 2009 warietdt: coing file: | om misterio_s.ann
o al jere simpri bessal come un lari, al partive la sere cul scir e al tornave cjase —
suspietds e difident - che al cricave di, cuant che Margarite e Arduin a jerin za dadr a
meti s0 il prin cafetut de zornade. .

5. L' Antifurlan
autdr: Sandri Carrozzo an: 2008 varietat: coing file: antifurlan.ann
o Ma lis varietats a son dadr a pierdi lis [3r carateristichis distintivis e a son feveladis
simpri di mancul, duncje la int & je preocupade | i displas:
o la grafie e la coiné no son insegnadis tes scuelis, a son un element dome scrit e la plui
part dai furlans a lein dome par talian, ma e je colpe de grafie e de coing se lis
varietits a son dadr a spari.

6. Prins risultats

Dopo di vé etichetat il corpus di prove a son stadis gjeneradis lis regulis che a fasin funziona il
disambiguadér automatic. Cun chestis gnovis regulis a son stats etichetats tré tescj par une sume
di 2.022 peraulis. Chescj tescjs a son stats sielzGts in maniere di partigni ai gjenars za cjapats
dentri te formazion dal corpus di prove, ma di autérs che no jerin presints'’. Fasint une revision
di cheste etichetadure automatiche al & risultat che la completece te etichetadure e je stade dal
99,61%: val a di che lis formis furlanis no cognossudis a son stadis dome 8, in 4 cas neologjisims
leteraris, in 3 formis che a jerin za regjistradis dome tant che adietif, ma che tai tescj si cjatavin
tant che sostantifs, intun s6l cas un leme tecnic (metropolitic).

2 Une conte curte di Gianfranco Pellegrini, un editorial dal diretér de Patrie dal Fridl Andrea Valcic, un scrit
storiografic di Luzian Verone.



La precision te assegnazion de etichete e je dal 91,15%. Cheste pero e cjape dentri ancje erors
che si riferissin a distinzions plui altis rispiet al nivel L1 di EAGLES, tant che la diferenziazion tra
verps transitifs, intransitifs e pronominai. Tignint cont dome di ce che si pues riferi al nivel L1, la
precision dal etichetadér automatic e va su, tal picul campion cjapat in esam, al 92,39%.

In plui des regulis gjeneradis in cheste maniere, cemtt che al sucét tal tradutér Jude3, il
program al previdt che si puedin zonta regulis di disambiguazion subietivis, no individuadis tal
corpus di alenament, ma compiladis dal linguist: in cheste maniere la precision dal
disambiguadér e podara cressi ancjemo di plui, no dome cu la cressite cuantitative dal corpus di
riferiment, ma ancje cul intervent diret dai responsabii dal program, che a podaran svelti la
cressite des prestazions dal program, soredut tai erors su lis formis plui difondudis.

Par instaura un abog¢ di dialic cul studi su lis frecuencis za publicat te riviste “Siencis par
furlan” (Burelli, Miculan 2002) si a fat une ricercje parele sul corpus atual. In plui di rileva la
frecuence des formis, pero, si a rilevat ancje la frecuence dai lemis. Il sisteme gntf al fas par altri
che i risultats si rivin a compara dome in part cu la ricercje dal 2002: di fat cumo si pues, e si
scuen, se si val vé risultats significatifs, distingui tra formis diferentis ancje se a son omografis, o
meti adun peraulis che, a ben che scritis in manieris diferentis, a son in sostance une forme sole.

Stant che in ogni cas un confront detaiat nol jentre tai fins di chest scrit si ripuarte ca sot
dome lis listis des primis 100 formis e dai prins 100 lemis.

Ordin |[Forme |Leme |Etichete|Ocorencis | Tescj
1 di di PREP 4543 143
2 S e CONIUN 3115 143
3 al lui PRONP 2334 134
4 che che CONIUN 1934 132
S il, I' il ART 1754 134
6 la la ART 1750 138
7 a a PREP 1644 129
8 dal di PREP 1271 128
9 € jé PRONP 1168 134
10 de, da la |di PREP 1134 127
11 a l6r PRONP 1082 117
12 par par PREP 1078 117
13 in in PREP 1035 125
14 i il ART 921 125
15 un un ART 789 118
16 une un ART 691 116
17 dai di PREP 0668 109
18 che che PRON 634 109
19 lis la ART 618 120
20 si si PRONP 604 107
21 no no AV 587 93
22 ma ma CONIUN 579 94
23 ancje ancje AV 537 98
24 plui plui AV 436 97
25 € jessi VINTR 425 76
26 a 161 PRONP 392 93
27 tal ta PREP 391 86
28 cun cun PREP 374 82
29 des, da

lis di PREP 373 86
30 che che PRON 372 87
31 che che PRON 353 84
32 o jo PRONP 339 38
33 a vé VAUX 320 78
34 se se CONIUN 315 63
35 je, & jessi VINTR 311 76
36 nol lui PRONP 272 61




37 jere jessi VINTR 270 45
38 0 0 CONIUN 260 66
39 son jessi VINTR 255 66
40 al a PREP 250 74
41 o) no PRONP 240 50
42 si lui PRONP 235 62
43 te, tala |ta PREP 231 67
44 che che PRON 217 78
45 ae,ala |a PREP 213 65
46 dome dome AV 205 66
47 chest chest ADI 205 60
48 a vé VTR 197 60
49 lu lui PRONP 197 48
50 fa fa VTR 184 62
51 pe, par

la par PREP 180 56
52 chel chel PRON 179 58
53 SO SO ADI 174 55
54 speziar |speziar | SMF 174 1
55 chei chel PRON 173 48
56 lenghe lenghe |SF 173 31
57 ai a PREP 172 46
58 chest chest ADI 170 63
59 come come CONIUN 170 49
60 simpri simpri |AV 169 60
61 ce ce PRON 166 54
62 i lui PRONP 163 41
63 far far AV 162 75
64 cul cun PREP 158 56
65 SO SO ADI 156 48
66 jo jo PRONP 155 24
67 pal par PREP 154 60
68 tant tant AV 154 57
69 sul su PREP 153 56
70 agns an SM 151 59
71 cuant cuant [AV 150 52
72 Frial Frial SM 149 41
73 e jessi VAUX 147 62
74 chel chel ADI 145 59
75 an vé VAUX 143 54
76 ché chel PRON 142 58
77 di un di PREP 138 59
78 di une di PREP 138 54
79 cence cence PREP 137 48
80 su su AV 136 65
81 cu la cun PREP 133 56
82 po po AV 133 46
83 come come AV 132 45
84 furlan furlan |SM 132 20
85 no jé PRONP 130 47
86 veve vé VAUX 129 29
87 Sgobar | Sgobar [ SMF 129 1
88 an jessi VAUX 125 52
89 mi jo PRONP 124 25
90 ben ben AV 122 44
91 lui lui PRONP 121 24




92 vie vie AV 117 47
93 tu tu PRONP 117 22
94 le jé PRONP 116 43
95 veve vé VTR 116 43
96 Udin Udin SM 116 34
97 dut dut ADI 114 41
98 la la AV 113 46
99 cumo cumo |AV 112 50
100 su la su PREP 112 43

Ordin | Leme Etichete [ Ocorencis | Tescj

1 di PREP 8287 144

2 lui PRONP 3424 138

3 e CONIUN 3115 143

4 il ART 2675 140

5 a PREP 2390 136

6 la ART 2368 142

7 l6r PRONP 2043 136

8 che CONIUN 1934 132

9 jessi VINTR 1910 132

10 jé PRONP 1636 135

11 che PRON 1576 136

12 par PREP 1566 132

13 un ART 1457 133

14 in PREP 1303 131

15 vé VAUX 960 115

16 ta PREP 908 111

17 jessi VAUX 907 117

18 cun PREP 902 111

19 vé VTR 865 109

20 jo PRONP 847 44

21 si PRONP 604 107

22 no AV 587 93

23 ma CONIUN 579 94

24 fa VTR 563 95

25 ancje AV 537 98

26 chel PRON 537 97

27 chest ADI 480 95

28 no PRONP 467 58

29 plui AV 436 97

30 SO ADI 436 78

31 su PREP 429 99

32 di VTR 401 68

33 chel ADI 398 73

34 dut ADI 351 74

35 la VINTR 346 70

36 podé VINTR 325 82

37 se CONIUN 315 63

38 altri ADI 291 77

39 tu PRONP 265 29

40 0 CONIUN 260 06

41 lenghe SF 238 39

42 vigni VINTR 232 71

43 an SM 214 66

44 dome AV 205 66




45 savé VTR 205 352
46 dut PRON 184 50
47 viodi VTR 179 61
48 furlan ADI 175 38
49 speziar | SMF 174 1
50 come CONIUN 170 49
51 da VTR 169 61
52 simpri AV 169 60
53 ce PRON 166 54
54 far AV 162 75
55 sta VINTR 161 55
56 meti VTR 159 67
57 tant AV 154 57
58 volé VTR 154 44
59 cuant AV 150 52
60 Frial SM 149 41
61 gno ADI 149 30
62 chest PRON 145 46
63 doi ADI 143 57
64 riva VINTR 142 57
65 cence PREP 137 48
66 su AV 136 65
67 po AV 133 46
68 cjase SF 132 39
69 come AV 132 45
70 furlan SM 132 20
71 volte SF 132 58
72 cjapa VTR 129 58
73 Sgobar | SMF 129 1
74 cualchi |ADI 128 48
75 voaltris | PRONP 128 19
76 ben AV 125 46
77 cas SM 121 35
78 prin_a ADI 120 46
79 femine SF 119 19
80 sior SMF 117 10
81 vie AV 117 47
82 Udin SM 116 34
83 la AV 113 46
84 nestri ADI 113 33
85 plevan SM 113 7
86 un PRON 113 39
87 cumo AV 112 S50
88 ancjemo [AV 109 47
89 cussi AV 109 50
90 ogni ADI 108 46
91 lec SF 106 18
92 man SF 106 39
93 vigni VAUX 105 38
94 vore SF 105 49
95 za AV 105 37
96 bon ADI 103 37
97 Lucrezie | SF 103 1
98 cui PRON 101 32
99 li AV 101 49

Limitantsi ae analisi di chestis formis e di chescj lemis, si pues di che di une bande si cjate
une conferme sostanzial di ce che al jere za stat publicat tal 2002, tal sens che si vi6ét che
preposizions, coniunzions, articui, pronons personai, averbis, verps ausiliars, verps iregolars (fd,
di, la, podé, vigni, savé, dad, std, volé...) a son simpri tra i prins puescj. Une diference e je che
larticul il, al contrari de ricercje de SSTF, al risulte cumo poéc plui frecuent dal articul la: la reson
e je che il (1280 ocorencis) e I’ (474 ocorencis) a son stats zontats e calcolats une sole forme,
invezit tal 2002 a jerin calcolats dos formis diferentis; cun di plui, stant che i tescj no jerin stats
corets a nivel ortografic, sot de forme la a jerin sedi l’articul definit feminin, sedi il pronon
personal di tierce persone singolar feminine tant che complement diret, che datr des regulis de
lenghe standard al sares le.

Tra lis peraulis no gramaticals si confermin presintis tra lis primis 100, sedi te ricercje dal
2002, sedi in cheste, lenghe (n. 56 tes formis, n. 41 tai lemis) e furlan (n. 85 tes formis e n. 48 tai
lemis): segnal che tai scrits in lenghe furlane cjapats in esam la lenghe e la identitat a son
argoments une vore dibatuts.

Rispiet al 2002 invezit al cole far de liste des primis 100 an: tal 2002 pero al veve di jessi tra
lis primis formis dome parce che no si distingueve tra il sostantif an e la tierce persone plural dal
verp vé, che di fat, cu la scriture an, e je in posizion n. 75 te tabele atual des formis (par altri il
sostantif an, come leme, pal plui in graciis dal plural agns, al ¢ il leme n. 43).

A jessin des primis 100 formis, ma cuntune diference avonde limitade, ancje peraule (che perd
come leme e je tal n. 116, duncje no tant lontane de posizion documentade tal 2002), mont (che
tal 2002 pero e sumave lis formis di sostantif masculin, sostantif feminin e adietif), vite (forme n.
192 e leme n. 166), tiere (forme n. 198 e leme n. 136), om (forme n. 241 e leme n. 128), timp
(forme n. 153 e leme n. 105).

Invezit diferencis plui impuartantis a segnalin disecuilibris problematics, sedi te base di dats
dal 2002 sedi tal corpus che si presente cumo: tal 2002 tra lis primis 100 formis a risultavin
Signor (tal puest n. 24), Diu (n. 28) Gjesu (n. 70), vanzeli (n. 100). Cumo Gjesu nol &€ nancje
documentat tai tescj cjapats in esam e chés altris formis a son dopo de posizion n. 1.000. Une
diference cussi grande e je la spie che i tescj di caratars religjos (Lezionari pes domeniis e pes
fiestis e Sants, madonis e meracui a vevin pardabon masse pés percentual sul comples, fasint
dam a une buine rapresentativitat.

Par cuintri tal corpus di prove di cumo, par vie de sielte za motivade di eticheta Int di
masnade di Alviero Negro, a son formis che a perturbin insot ’ecuilibri dal corpus, di fat i nons di
persone Sgobar e Lucrezie e il sostantif spezidr, ducj tai prins 100 lemis, in realtat a son
documentats dome ta chel toc teatral. Pe stesse reson ancje plevan, cundut che al & presint in
altris 6 tescj, al a un pés sproporzionat pal fat di jessi un dai personacs di Int di masnade.

Rispiet al 2002 si pues fa cualchi altre considerazion statistiche: tal corpus, format di 100.970
a son documentats 8.053 lemis furlans, lis formis invezit a son 13.520, lis formis no furlanis (pal
plui nons propris, o ancje citazions o elements varis in altris lenghis e v.i.) a son 1.317.

Une altre aplicazion interessante, cundut che ancjemod lontane di vé une significance
sientifiche, e je stade ché dal confront di frecuencis cui lemis cul GDBTF: chest dizionari di fat al
segnale, cjapantlis dal GDU di Tullio De Mauro, lis marcjis di Gs dai lemis talians.

Lis primis doés fassis individuadis di Tullio De Mauro (FO, val a di lemis fondamentai, e UA, val
a di lemis di Gs alt) a son stadis otignudis cuntune osservazion di frecuence statistiche e a
cuvierzin tor dal 96% dal Gs dal talian scrit e fevelat: daltr dai studis fats in plui lenghis, a son
simpri plui o mancul 5.000 i lemis che a cuvierzin ché percentual tai scrits e tai discors.

Par fa un esperiment si a fat une liste dai lemis furlans che a son presints tal GDBTF tant che
ecuivalents dai lemis talians FO e UA: cheste liste e je risultade di 6.621 lemis furlans'®.

Incrosant cheste liste cui dats dal corpus, si vioét che lemis furlans corispondents a talians FO
e UA a cuvierzin tor dal 91% dal Gis. Chest valér, plui bas rispiet al 96% dal fondamental e di alt
Us de lenghe taliane, al pues cjata une reson tal fat che i studis sul talian si son fondats sedi sul
scrit che sul fevelat. Invezit il corpus furlan di prove al &€ componit dome di tescj scrits, che in
gjeneral a an une ricjece e variabilitat lessical plui alte che no la espression oral, ridusint il pés
dai lemis plui doprats a favor di chei altris.

'3 |l fat che chest numar al sedi plui alt di 5.000 al derive dal fat che par cuvierzi a plen i cjamps semantics di
un leme talian, i lessicografs, soredut dula che la ecuivalence no jere perfete, a an vat miér di proponi plui
pussibilitats cirint la completece, stant che, mancjant dats sigdrs su la frecuence dal lessic furlan, no podevin
abada a chest aspiet.



In ogni mut chescj prins risultats a an un valor a pene dimostratif, par vie de dimension dal
corpus e dal fat che, cundut dal sfuarc in chest sens, la rapresentativitat no je garantide: risultats
plui significatifs a podaran vigni cun cuintriprovis plui sistematichis e cu la cressite cuantitative e
cualitative dal corpus etichetat.

7. Prospetivis
Cui struments che a son za pronts e in vore si pues previodi di riva a vé un corpus etichetat
avonde grant (cualchi milion di peraulis) tal zir di pécs agns e cuntune precision e sistematicitat
che no si podaressin garanti cence il tratament automatic dai tesc;j.
Di ché altre bande al covente fat un lavér avonde profont par:
perfeziona l'etichetador semiautomatic, in particolar te funzion di disambiguazion, ancje
se i risultats di cumo a son za avonde bogns;
zonta une funzion par tratd ancje tescj scrits in varietats e grafiis diviersis di chés di
riferiment;
completa il program di gjestion e di ricercje: a coventin tescj descritifs dal program,
formulis di ricercje plui semplice par utents poc esperts, ma ancje pussibilitats di
ricercje plui complesse e plui fine par specialisc;j.

8. Conclusions

Dopo de realizazion dal Grant Dizionari Bilengdl Talian-Furlan, dal Coretoér Ortografic Furlan,
dal tradutér automatic Jude, la gnove sfide de linguistiche computazional aplicade ae lenghe
furlane e je ché di un grant corpus etichetat. I struments par falu, ancje se si a di perfezionaju, a
son za e, cemUt che al jere sucedut altris voltis, a son nassits par iniziative privade.

Di ché altre bande la impuartance di un corpus etichetat e la dibisugne che al puedi jessi
doprat in maniere libare, in gjeneral di ducj e in particolar de comunitat sientifiche, e ancje la
mancjance di un marcjat che al permeti di sostigni lis spesis di une imprese cussi grande, a fasin
che chest progjet al vedi di deventa public, stant che al ¢ dal sigir une des prioritats de politiche
linguistiche pe lenghe furlane.

